
TOT OPHELDERING VOOBAF.

Op 7 Februarie 1927 is 'n buitengewone vergadering van die
Kerkraad van die Ned. Ger. Gemeente op l\fiddelburg gehou om
te oorweeg op watter wyse die 75ste verjaarsdag van die gemeente
sal gevier word. Na toeligting deur die leraar en oorweging deur
die lede is die volgende besluite met algemene stemme geneem :

"Om die vyf-en-sewentigste verjaarsdag van die gemeente feestelik te
vier, en weI tydens die e.k. Nagmaalsviering op 8 l\Iei. By die geleent­
heid sal ook ons jaarlikse dankfees gehou word ;

"Om die nog in lewe synde oud-predikante en die seuns van die afge­
storwe oud-predikante, asook die seuns van die gemeente wat in die
Evangeliebediening is, uit te nooi om ons met die geleentheid met hulle
teenwoordigheid te vereer en in ons feesvreugde te deel ;

"Om 'n Gedenkboek met historiese sketse en portrette te laat opstel
en uitgee, en dit aan gemeentelede te verkoop om die koste daaraan ver·
bonde te dek. Aan die voorsitter word opgedra om eerw. A. Dreyer van
Kaapstad te vra om die werk op te stel en te laat druk ;

"Om met die geleentheid met die gemeente 'n Konferensie te hou.
Die onderwerp en die program van die Konferensie word in hande van
die voorsitter gelaat."

Hierdie Soewenier sien die Jig in volvoering van hierdie
Kerkraadsbesluit en vererende opdrag aan my. Dis my eerste
pennevrug in ons moedertaal. Mag die Here Sy seen daarop
skenk en gee dat dit mag bydra tot verhoging van die vreugde
en die dankbaarheid op die driekwart-eeu fees !

Kaapstad.
25 April 1927.

A. DREYER.

